
Ed. 492. Nefndarálit
í málinu: Frumvarp til laga um samþyktir um koruforðabúr til skepnufóðurs.

Nefndin, sem háttvirt efri deild kaus til að athuga mál þetta, hefir rætt það og 
ihugað. Álit hennar er á þessa leið:

Hugmyndin um stofnun forðabúra til skepnufóðurs er sprottin af viðurkendri 
þörf á því, að koma i veg fyrir fóðurskort. Því miður er ekki hægt að neita þvi, að 
slikur fóðurskortur og af honum leiðandi skepnufellir hefir oft valdið tjóni hér á landi. 
Á þessu hefir þó borið miklu minna á siðari tímum, en til þess eru ýmsar ástæður.

Búhyggindi manna hafa aukist og þeir hafa betur séð og kannast við en áður 
var, að góð meðferð á skepnum margborgaði sig. Þetta hefir leitt til þess að setja 
betur og hyggilegar á vetur, en titt var áður fyrri. Þá hefir aukinn heyafli landsmanna 
og vaxandi mannúð stutt að hinu sama.

Af þessum sökum hefir almennur fóðurskortur smám saman orðið sjaldgæfari 
og sjaldgæfari. En á siðari árum hafa líka bættar samgöngur við útlönd gert bændum 
hægra fyrir að útvega sér korn til hjálparfóðurs, þegar illa leit út með fóðurbirgðir, og 
með þeim útvegum koma i veg fyrir fóðurskort og felli.

Nefndin vonar, að framvegis muni þessar ástæður allar gera að almennur fóður- 
skotur verði æ fágætari eítir þvi sem timar liða. Hún vonar þvi og telur liklegt, að þörfin 
á komforðabúrum til skepnufóðurs verði ekki mikil né almenn úr þessu, enda telur hún 
Uka sjálfsagt, að sem sjaldnast ætti að þurfa að gripa til óvanalegrar korngjafar i jafn 
grassælu landi og ísland er.

En þrátt fyrir þetta játar nefndin, að komforðabúr til skepnufóðurs geti komið



að miklum notum i sumum héruðum landsins, þegar svo ber undir að harðindis vetur 
með hafisum kemur eftir grasleysissumar, og nefndin teiur ennfremur liklegt að kom- 
forðinn geti í ísárum verið mikilsverður að gripa til hans til manneldis, þegar aðflutn 
ingar eru teptir.

Nefndin leggur því til að háttvirt deild samþykki frumvarpið, og þótt nefndin 
hefði á einum stað óskað að frumvarpið hefði verið litið eitt öðruvisi orðað, þá leggur 
hún til, að það sé samþykt óbreytt.

Efri deild alþingis, 16. april 1909.

